
llwyddo’n lleol
yn sbardun i ddatblygu sgiliau a syniadau busnes

enw: 

pa effaith mae hyn wedi’i gael?

lleoliad:

Rydyn ni’n credu bod hi’n bwysig i ddysgu ein disgyblion

am fentro ac yn eu hannog i feddwl am syniadau i

ddechrau busnesau ei hunain yn y dyfodol. 

Er mwyn gwneud hyn, rydyn ni’n cynnig dosbarthiadau

mentergarwch i ddysgu plant am y pwysigrwydd o fentro

ac i feddwl ‘tu allan i’r bocs’, a dyma ble gawsom

gefnogaeth ychwanegol gan Llwyddo’n Lleol. Mae’r

prosiect wedi rhoi cefnogaeth ychwanegol i ddarparu’r

cyfleoedd yma i blant, yn ogystal â rhoi mynediad i

gysylltiadau a grwpiau gwahanol i ni allu rhannu’r

profiadau gyda’n disgyblion.

Yn ein dosbarthiadau, rydyn ni wedi bod yn gweithio ar amryw o

brosiectau gwahanol fel garddio i dyfu bwydydd, coginio, gwneud

gemwaith, creu lluniau o sea glass, sef y cerrig lliwgar sydd i’w cael ar

draethau, a smwddis iach. 

Gyda’r gefnogaeth, rydyn ni wedi mynd a’r plant allan i ddysgu am

fusnesau gwahanol a rydyn wedi gallu gwahodd busnesau fewn i

siarad efo nhw, er enghraifft fe ddaeth cwmni Seapig sy’n gwerthu

seaglass, i drafod eu busnes gyda’n disgyblion. Mae’r gefnogaeth

hefyd wedi caniatáu i ni allu rhoi’r cyfle i blant fynd allan o’r ysgol ac i

gyfrannu at y busnes.

Mae’r plant wedi mwynhau'r dosbarthiadau, ac mae hyn wedi bod yn bleser i weld ond yn fwy na

hyn maen nhw wedi dysgu gymaint am sgiliau busnes o’r sesiynau yma. Rydyn ni wedi cael

sesiynau ar sut i ymchwilio, be sydd ei angen i greu busnes, sut i greu cynnyrch a dysgu sut i

werthu. Pa bynnag lwybr maen nhw’n dewis cymryd, mae’r sgiliau yma yn rhai perthnasol i unrhyw

faes.

Y prif beth roedden ni eisiau ei wneud oedd hyrwyddo'r holl gyfleoedd sy’n bodoli yn lleol, bod

cyfleoedd iddyn nhw allu creu busnes eu hunain a bod yna waith i’w gael ar yr ynys. Y gobaith ydy

bydd y plant yn gallu mynd ymlaen i gael gyrfaoedd gwahanol a’r hyder i fynd ar ôl beth maen nhw

eisiau.

Pam aethoch at Llwyddo’n Lleol?

beth wnaethoch chi?


